
ᑎᖕᒥᐊᑦ ᑎᑭᐸᒃᑐᑦ ᖃᐅᔨᓴᖅᑕᐅᓂᖏᑦ 2018-ᒥ 
ᖃᖅᓴᐅᖅᑑᖅ ᐊᒻᒪᓗ ᐊᒃᐸᑑᕐᔪᐊᖅ 

ᐱᓕᕆᐊᖑᔪᖅ ᖃᓄᐃᓕᖓᓂᖓ 

ᐱᓕᕆᓂᐊᕋᑦᑕ ᖃᐅᔨᓴᖅᓯᓗᑕ ᒪᕐᕉᒃ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᑦᔨᖅᑐᒧᑦ ᑲᓇᑕ 

ᖃᐅᔨᓴᐃᕕᖏᓐᓂ ᑭᕙᓪᓕᕐᒥ. ᑕᐃᑲᓂ ᖃᖅᓴᐅᖅᑑᖅ (ᒥᑎᕕᒃ ᕿᑭᖅᑕᖅ) ᑕᖕᒫᖅᓯᒪᕕᒃ ᐊᐅᓪᓗᑎᔪᑦ ᖃᐅᔨᓴᐃᓂᕐᒥᒃ 

ᐊᒪᐅᔨᕐᔪᐊᓂᒃ, ᐊᒻᒪᓗ ᐊᒃᐸᑑᕐᔪᐊᖅ ᑕᖕᒫᖅᓯᒪᕕᒋᔭᖓᓐᓂ ᐊᐅᓪᓗᑎᔭᖏᑦ ᐊᒃᐸᑦ. ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 

ᐅᖂᓂᖓᑕ ᐊᓯᑦᔨᕐᓂᖓ ᑲᓇᑕ ᖃᐅᔨᓴᖅᓯᕗᑦ ᑕᕆᐅᑉ ᑎᖕᒥᐊᖏᓐᓂᒃ ᐊᒻᒪᓗ ᓯᒡᔭᓂ ᑎᖕᒥᐊᓂᒃ ᑕᐃᑲᓂ ᖃᖅᓴᐅᖅᑑᖅ 

ᑕᐃᒪᖓᓂ 1996 ᑐᑭᓯᓇᓱᒡᖢᒋᑦ ᖃᓄᐃᒻᒪᑦ ᑕᐃᒪᓐᓇᐅᑎᑕᐅᖕᒪᖔᑕ ᐅᑭᐅᖅᑕᖅᑐᖅ ᑎᖕᒥᐊᖏᑦ. ᐊᔾᔨᐊᑦᑕᐅᖅ, ᐅᓇ 

ᐊᒃᐸᑑᕐᔪᐊᖅ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓂᖓᑕ ᐊᓯᑦᔨᕐᓂᖓ ᑲᓇᑕ ᓂᐱᓕᐅᕇᓐᓇᖅᑐᑦ ᖃᖓᒃᑰᑦ 

ᐃᕐᓂᐅᕐᒪᖔᑕ, ᒪᓐᓂᒋᓚᐅᖅᑕᖏᑦ ᖃᖓᑦᑕᖅᑐᑦ, ᐊᒻᒪᓗ ᓂᕿᖏᑦ ᐊᑐᓂ ᐊᒃᐸᐃᑦ ᐃᕙᓪᓗᒋᑦ ᐃᓕᑕᐅᓇᓱᒃᑐᑦ 

ᑕᐃᒪᖓᓂ 1981. ᑲᔪᓯᔪᒥᒃ ᒥᐊᓂᕆᔪᑦ ᓂᕐᔪᑎᓂᒃ ᑕᐃᖃᓂ ᖃᖅᓴᐅᖅᑑᖅ ᐊᒻᒪᓗ ᐊᒃᐸᒃᑑᕐᔪᐊᖅ ᑭᓯᐊᓂ 

ᖃᐅᔨᓇᓱᒃᑐᒃᑕᐅᖅ ᐊᒃᑐᖅᑕᐅᔪᓂ ᐊᒥᓱᓂᒃ ᓴᕿᑉᐸᓪᓕᐊᔪᓂᒃ ᐱᔾᔪᑕᐅᔪᓂᑦ ᑐᓴᕐᑎᑦᑎᔾᔪᑕᐅᓂᐊᖅᑐ 

ᐆᒪᔪᓕᕆᔨᕐᔪᐊᒃᑯᓄᑦ ᐃᓱᒪᓕᐊᒃᓴᐃᖅ ᐊᒻᒪᓗ ᓴᐳᓐᓂᐊᕈᑎᒃᓴᓂᒃ ᐸᕐᓇᐃᓂᖅ.    

 

 
 

ᐊᒥᓱᓂᒃ ᐃᓱᒪᓘᑕᐅᔪᑦ ᒫᓐᓇᐅᔪᖅ ᖃᐅᔨᓴᖅᑕᑎᓐᓂᒃ ᐃᓚᖃᖅᐳᑦ ᐊᒃᑐᖅᑕᐅᕙᓕᐊᔪᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᓄᓇᒥ ᓴᓇᔪᖃᖅᐸᓪᓕᐊᓂᕐᒧᑦ ᐊᖏᔫᑎᓂᒃ ᐊᒃᑐᖅᑕᐅᓯᒪᓂᖏᓐᓂᒃ ᐅᑭᐅᖅᑕᖅᑐᒥ 

ᑎᖕᒥᐊᑦ. ᖃᐅᔨᓴᖅᓯᒪᔭᕗᑦ ᒪᑯᓂᖓ ᐃᓚᖃᓚᐅᖅᐳᑦ:  

1. ᖃᐅᔨᓴᕐᓂᖅ ᐊᒻᒪᓗ ᓇᓚᐅᑦᑖᕐᓂᖅ ᓯᕗᓂᒃᓴᒧᑦ ᓇᓄᐃᓪᓗ ᒥᑏᓪᓗ ᖃᓄᐃᓕᕙᓪᓕᐊᔪᓇᕐᓂᖏᓐᓂ ᑕᕆᐅᕐᒥ 

ᓯᑯᐃᕈᑎᕙᓪᓕᐊᓂᖓᓄᑦ ᓇᓄᐃᑦ ᓂᕿᒃᓴᓂᒐᓱᒃᐸᓪᓕᐊᔪᓐᓇᕐᓂᖏᓐᓂᒃ ᒥᑏᑦ ᒪᓐᓂᖏᓐᓂᒃ  

2. ᐃᓕᑕᕆᔭᐅᓂᖏᑦ ᐱᒻᒪᕆᐅᔪᑦ ᑕᕆᐅᕐᒥᓲᖑᔪᑦ ᑎᖕᒥᐊᖃᕐᕖᐅᓲᑦ ᐊᒃᑐᖅᑕᐅᓗᐊᕇᒃᑯᑎᒃᓴᖃᕈᓐᓇᕐᓂᖏᑦ 

ᐃᓱᒪᓘᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐱᕙᓪᓕᐊᕕᐅᓂᖏᓐᓄᑦ ᓇᔪᒐᕆᕙᒃᑕᖏᑦ ᐱᓗᐊᖅᑐᒥᒃ ᐊᕐᕋᒍᓕᒫᖅ 

ᐅᒥᐊᕐᔪᖃᐃᓐᓇᕈᓇᖅᓯᓐᓂᖅᐸᑦ. 

3. ᑐᑭᓯᐅᒪᔪᓐᓇᕐᓂᖅ ᖃᓄᐃᓕᖓᓂᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᕿᑐᕐᖏᐅᕈᓐᓇᕐᓂᖏᓐᓄᑦ ᐊᒻᒪᓗ 

ᐆᒪᐃᓐᓇᕈᓐᓇᕐᓂᖏᓐᓄᑦ ᐅᑭᐅᖅᑕᖅᑐᒥ ᑎᖕᒥᐊᑦ ᓄᓕᐊᖅᐸᖕᓂᖏᓐᓂ ᐅᑭᐅᖅᑕᖅᑐᕐᒥᓐᓂᖏᓐᓂ. 

4. ᖃᐅᔨᓴᕐᓂᖅ ᓇᖕᒥᓂᖅ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᒥᑏᑦ ᕿᑐᖏᐅᕈᓐᓇᕐᓂᖏᓐᓂ ᐊᓯᔾᔨᖅᐸᓪᓕᐊᑎᓪᓗᒍ ᑕᕆᐅᕐᒥ 

ᓯᑯᖃᕐᓂᖓ, ᐊᒻᒪᓗ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐊᒥᓲᓂᖏᑦ.  

ᐊᑕᖃᑎᖐᖕᓂᖏᑦ ᑎᒥᖏᓐᓄᑦ ᓂᕿᒃᓴᖅᓯᐅᕈᓐᓇᕐᓂᖏᑦ ᕿᑐᖏᐅᕈᓐᓇᕐᓂᖏᓐᓄᑦ 

- ᖃᐅᔨᓴᖅᑎᐅᔪᖅ ᕼᐋᓕ ᕼᐃᐊᓇᓐ Dr. Holly Hennin (ᐃᓕᓐᓂᐊᕇᕋᒥ ᖃᐅᔨᓴᖅᑎᐅᖃᑕᖅ; 

ᐃᓕᓐᓂᐊᕐᕕᒡᔪᐊᖑᓂᖅᐹᖓᓂᒃ ᐅᐃᓐᓱᒥ) ᐊᒻᒪᓗ ᖃᐅᔨᓴᖅᑎᐅᖃᑕᖅ ᐋᓕᕗ ᓛᕝ Dr. Oliver Love 

(ᐃᓕᓴᐃᔨᐅᔪᖅ, ᐃᓕᓐᓂᐊᕐᕕᒡᔪᐊᖑᓂᖅᐹᖓᓂ ᐅᐃᓐᓱᒥ) 

 

ᖃᐅᔨᔪᓐᓇᕐᓂᖅ ᖃᓄᐃᓕᖓᓕᕌᖓᒥᒃ ᑭᓯᐊᓂᐅᔮᖅᑐᖅ ᑎᖕᒥᐊᑦ ᓄᓕᐊᕈᓐᓇᖅᓯᓲᖑᖕᒪᖓᑦ ᐱᐅᓯᕆᔭᖏᓐᓂ. ᑕᒪᓐᓇ 

ᐊᐱᖅᑕᐅᔪᖅ ᖃᐅᔨᔭᐅᔪᓐᓇᖅᑐᔮᖏᒻᒪᑦ ᐊᑯᓂᐊᓘᓕᖅᑐᖅ, ᐊᕙᑎᒋᔭᖅ ᐋᕿᐅᒪᔭᕆᐊᖃᖅᑐᔮᕐᒪᑕ ᓇᒻᒪᒋᐊᓕᖕᒥᒃ 

ᐊᒻᒪᓗ ᖃᐅᔨᓴᖅᑎᖃᑦᑎᐊᕆᐊᖃᖅᓱᑎᒃ ᐱᓕᕆᖃᑎᒌᑦᑎᐊᕈᓐᓇᕆᐊᖃᖅᑐᓂᒃ ᑐᑭᓯᔭᐅᔪᓐᓇᕐᓂᐊᕈᓂ ᑕᒪᓐᓇ. 

ᐊᕐᓇᓪᓗᐃᑦ ᒥᑎᑦ ᖃᐅᔨᓴᕈᒥᓇᓗᐊᖅᐳᑦ ᑕᒪᒃᑯᓂᖓ ᖃᐅᔨᔭᐅᔪᒪᓂᒃ ᐱᔾᔪᑎᒋᓗᒋᑦ 

ᓂᕿᒃᓴᖃᑦᑎᐊᕆᐊᓕᒻᒪᕆᐊᓘᕙᖕᓂᖏᑦ, ᖁᐃᑦᑎᓴᕆᐊᖃᓱᖑᒐᒥᒃ ᑎᒥᖏᓐᓂᒃ ᐅᖅᓱᖃᕆᐊᖃᕋᒥᒃ ᑕᒪᐃᓐᓂᒃ 

ᒪᓐᓂᒃᑕᕈᓐᓇᕐᓂᐊᕐᒪᑕ ᐊᒻᒪᓗ ᐊᒻᒪᓗ ᓂᕆᓗᐊᖅᑕᐃᓕᒪᔭᕆᐊᖃᕐᓂᖏᓐᓄᑦ ᒪᓐᓂᖏᓐᓂᒃ ᐃᓐᓄᒃᓰᓂᖏᓐᓂ 

ᑕᖅᑭᓪᓗᐊᑕᕐᒥᒃ ᐊᑯᓂᐅᓂᓕᖕᒥ. ᐃᓱᒪᒋᓗᒍᑦᑕᐅᖅ ᖃᓄᐃᓕᖓᓂᖏᑦ ᑕᐅᕙᓂ ᖃᖅᓴᐅᖅᑑᕐᒥ, ᐱᓕᕆᔨᒋᕙᑕᕗᑦ 

ᐊᑐᖅᑕᐅᒐᔪᐃᑦᑐᓂᒃ ᐊᑐᖃᑦᑕᐃᓐᓇᕐᓂᖏᑦ ᐊᕐᕋᒍᒐᓴᐅᓕᖅᑐᓂ ᖁᓕᐅᓈᖅᑎᖅᓯᒪᔪᓂᒃ, ᐊᑐᕈᓐᓇᖅᓯᓂᖏᑦ 

ᑭᐅᔭᐅᔪᓐᓇᖅᑐᒃᓴᐅᓂᖏᓐᓄᑦ ᑕᒪᒃᑯᐊ ᖃᐅᔨᔭᐅᔪᒪᔪᑦ. ᐆᒃᑐᕋᐃᔪᓐᓇᕋᑦᑕ ᐊᒻᒪᓗ ᕿᓚᒥᐊᓗᖕᒧᑦ 

ᐊᓯᔩᓯᒪᑲᐃᓐᓇᕈᓐᓇᖅᓱᑕ ᐊᕐᓇᓪᓗᐃᑦ ᑎᒥᖓᑕ ᖃᓄᐃᓕᖓᓂᖓᓂᒃ ᐅᑭᐅᖅᑕᖅᑑᓂᕐᒧᐊᓵᑦᑎᐊᕐᓂᖏᓐᓂᒃ, 

ᒪᓕᒍᓐᓇᖅᓱᒋᓪᓗ ᓂᕿᒃᓴᖅᓯᐅᕐᓂᖏᓐᓂᒃ ᑕᐅᕙᓂ ᖃᖅᓴᐅᖅᑑᕐᒥ ᐊᑐᕐᓗᑎᒃ ᒥᑭᔪᓂᒃ ᓄᓇᖑᐊᓕᕆᔾᔪᑎᓂᒃ 

ᓇᓃᓐᓂᖏᓐᓂᒃ ᒪᓕᒍᑎᓂᒃ GPS-ᓂᒃ. ᐊᒻᒪᓗ ᑭᖑᓪᓕᕐᒥ ᓇᓂᓯᔪᓐᓇᕐᓂᖅ ᐊᕐᓇᓪᓗᕐᓂᒃ ᑲᑎᖓᐅᖅᑐᓂ 

ᒪᓐᓂᖃᓕᖅᑎᓪᓗᒋᑦ. ᑲᑎᓪᓗᒋᑦ ᑕᒪᒃᑯᐊ ᖃᐅᔨᐅᓂᐊᖅᑐᑦ ᑐᑭᓯᓇᕈᑕᐅᓂᐊᖅᑐᑦ ᐊᕐᓇᓪᓗᐃᑦ ᐱᒻᒪᕆᐅᔪᓂᒃ 

ᕿᑐᖏᐅᕈᓐᓇᕆᐊᖃᕐᓂᖏᓐᓄᑦ ᐊᑯᓂᐅᓂᖅᓴᖅ ᓂᕿᒃᓴᖅᓯᐅᕐᓂᖅᓴᐅᖃᑦᑕᕆᐊᖃᕐᒪᑕ, 

ᖁᐃᑦᑎᓴᕐᓂᖅᓴᐅᔭᕆᐊᖃᓲᖑᓪᓗᑎᒃ, ᕿᓚᐅᒥᐅᓂᖅᓴᐅᓇᓱᐊᓲᖑᓪᓗᑎᒡᓗ ᒪᓐᓂᖃᕈᓐᓇᕐᓂᖅ ᑎᖕᒥᐊᖃᕐᕕᐅᓂᖏᓐᓂ, 

ᐊᒥᓲᓂᖅᓴᐅᓗᑕᐅᓕᖅᐸᒃᓱᑎᒃ ᑎᖕᒥᐊᕐᓄᑦ ᐊᒻᒪᓗ ᐆᒪᑯᑖᒍᓐᓇᕐᓂᖅᓴᐅᔪᓐᓇᓲᖑᓪᓗᑎᒃ.  

 

ᐊᑐᖅᑕᐅᓪᓗᑎᒃ ᓄᓇᕐᔪᐊᕐᒥ ᒪᓕᒍᑏᑦ ᖃᕆᑕᐅᔭᒃᑯᑦ ᓇᒧᖓᐅᕙᖕᓂᖏᓐᓂᒃ (ᓴᐅᒥᐊᓃᑦᑐᑦ) ᐊᒻᒪᓗ ᖃᓄᐃᓕᖓᓂᖏᑦ ᑎᒥᒃᑯ ᐊᕐᓇᓪᓗᐃᑦ 

ᒥᑏᑦ ᓴᖏᔫᓂᖅᓴᓂᒃ ᑎᒥᒥᐅᑕᖃᕋᒥ ᐱᒻᒪᕆᐅᔪᓂᒃ ᓴᖏᓂᖃᕈᑕᐅᕙᒃᑐᓂᒃ ᓂᕿᒃᓴᖅᓯᐅᕐᓂᖅᓴᐅᖃᑦᑕᕆᐊᖃᕐᓂᖏᓐᓄᑦ ᐊᒻᒪᓗ 

ᕿᑐᖏᐅᕈᓐᓇᕐᓂᖏᓐᓄᑦ ᓄᑭᖃᕈᑎᖏᓐᓂᒃ ᑎᒥᒥᒍᑦ.  

ᐱᓕᕆᐊᕆᔭᑦᑎᓐᓂᒃᑕᐅᖅ ᖃᐅᔨᓚᐅᖅᑐᒍᑦ ᐊᕐᓇᓪᓗᐃᑦ ᒥᑏᑦ ᐊᑐᖃᑦᑕᕐᓂᖏᑦ ᐊᔾᔨᒌᖏᑦᑐᒻᒪᕆᖕᓂᒃ 

ᖃᓄᐃᓕᐅᕈᑎᒋᔭᒥᓂᒃ ᐊᑲᐅᖏᓕᐅᕈᑎᖃᕐᓂᖏᓐᓂ ᐊᑑᑎᖃᑦᑎᐊᕐᓂᖅᓴᐅᔪᓐᓇᖅᑐᓂᒃ 

ᓂᕿᒃᓴᓂᖕᓂᖅᓴᐅᔪᓐᓇᕐᓂᕐᒥᓐᓂᒃ, ᖁᐃᑦᑎᓵᓕᔭᕆᐊᖃᕐᓂᕐᒥᓄᑦ, ᒪᓐᓂᒃᑖᑲᐅᑎᒋᓂᖅᓴᐅᔪᓐᓇᕐᓂᕐᒥᓄᑦ, 

ᓄᓕᐊᑦᑎᐊᕐᒥᓂᖅᓴᐅᔪᓐᓇᕐᓂᕐᒥᓄᓪᓗ. ᐱᓕᕆᐊᖑᕙᑦ ᓱᓕ ᐃᓕᓐᓂᐊᖃᑕᐅᔪᒧᑦ ᑲᐃᓪ ᐸᐅᑭᓐᓴᒧᑦ Kyle Parkinson 

ᐊᑐᖅᓱᑎᒃ ᖃᓄᐃᓕᖓᓂᖏᓐᓂᒃ ᑎᒥᒥᐅᑕᕆᓕᖅᓯᒪᔭᑐᖃᖏᑦ ᐊᐅᖏᓐᓂ ᑖᒃᑯᓂᖓᑦᓴᐃᓐᓇᖅ ᐊᕐᓇᓪᓗᕐᓂᒃ 

ᖃᐅᔨᒪᓇᕐᓂᐊᕐᒪᑕ ᖃᓄᐃᑦᑐᓚᕆᖕᓂᒃ ᓂᕿᒃᓴᓂᒐᓱᐊᓲᖑᖕᒪᖔᑕ ᑕᐃᒪᒃ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᖃᓄᑦ 

ᐊᑐᖅᑕᐅᓲᖑᖕᒪᖓᑕ ᑕᒪᑯᐊ ᑐᑭᓕᐅᕈᑕᐅᕙᖕᓂᕐᒧᑦ ᓄᓕᐊᕈᓐᓇᕐᓂᐊᓕᕐᓂᕐᒧᑦ ᒪᓐᓂᒃᑕᕈᓐᓇᖅᓯᓗᑎᒃ 

ᐱᐅᓂᖅᐹᖑᔪᓐᓇᖅᑐᓂᒃ.  

 

ᐱᔭᕆᐊᑐᔪᑦ ᐱᔭᒃᓴᐃᑦ ᓇᒻᒪᓈᖅᓯᒪᔭᕆᐊᖃᕐᒪᑕ ᐃᓱᒪᒋᓪᓗᒋᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑐᑭᓯᕚᓪᓕᕈᑕᐅᓂᐊᕈᑎᒃ 

ᑕᒪᕐᒥᒃ ᐃᓚᐃᓐᓇᖏᓪᓗᓐᓃᑦ ᒥᑏᑦ ᑎᒥᒃᑯᑦ ᐋᕿᒋᐊᕈᓐᓇᕐᓂᖃᕐᓂᖏᑦ ᑕᐃᒪᖓᑦ ᐊᓯᔾᔨᖅᐸᓪᓕᐊᕙᖕᓂᖓᓐᓄᑦ 

ᓂᕿᒃᓴᕆᕙᓪᓕᐊᔭᖏᑦ ᒪᓕᒃᐸᖓᑖᓗ ᓯᑰᑉ ᑕᕆᐅᒥ ᑕᐃᒪᖓᑦ ᐊᓯᔾᔨᖅᐸᓪᓕᐊᖃᑦᑕᐃᓐᓇᕐᓂᖏᓐᓂᒃ. ᑭᐅᓇᓱᖕᓂᖅ 

ᐊᐱᖁᑎᓂᒃ ᑕᒪᒃᑯᐊ ᐱᒻᒪᕆᐊᓗᖕᒥᒃ ᓯᕗᕙᕈᑕᐅᔪᓐᓇᕐᒪᑕ ᐅᕙᑦᑎᓐᓄᑦ ᖃᐅᔨᕚᓪᓕᕈᓐᓇᕐᓂᖅ 

ᖃᓄᐃᓕᖓᓕᕈᑕᐅᔪᓐᓇᕐᓂᖏᓐᓄᑦ ᓯᑯᑉ ᐊᓯᔾᔨᖅᐸᓪᓕᐊᓂᖓ ᒥᑏᑦ ᐱᑕᖃᐃᓐᓇᕈᓐᓇᕐᓂᖏᓐᓄᓂᑦ ᐅᑭᐅᖅᑕᖅᑐᒥ.  

ᓄᓇᕐᔪᐊᕐᒥ ᒪᓕᒍᑎᑎᒍᑦ ᖃᕆᑕᐅᔭᒃᑯᑦ ᓇᒧᖓᐅᕙᖕᓂᖏᓐᓂᒃ ᖃᐅᔨᓴᖅᑕᐃᑦ ᑐᑭᓯᓇᖅᓯᓚᐅᖅᑐᑦ ᐊᕐᓇᐃᓪᓗᐃᑦ ᒥᑎᑦ 

ᐊᑐᖃᑦᑕᕐᓂᖏᓐᓂᒃ ᐊᓯᖔᖏᓐᓂᒃ ᓂᕿᒃᓴᖅᓯᐅᕐᕕᖕᓂᒃ ᖃᓄᐃᓕᐅᕈᑕᐅᓇᓗᑎᒃ ᐊᑲᐅᖏᓕᐅᕈᑕᐅᖃᑦᑕᖅᓯᒪᔪᓄᑦ 

ᓄᓕᐊᕈᓐᓇᕐᓂᕐᒧᑦ ᖃᖅᓴᐅᖅᑑᕐᒥ. ᓲᕐᓗ ᐆᒃᑐᑎᒋᓪᓗᒍ, ᐊᕐᓇᓪᓗ ᓇᓗᓇᐃᒃᑯᑕᖃᖅᑐᖅ GRN 21 (ᓴᐅᒥᐊᓃᑦᑐᖅ) 

ᓂᕿᒃᓴᓂᖃᑦᑕᓚᐅᖅᐳᖅ ᑕᐅᕙᖓᐃᓐᓇᑦᑎᐊᖅ ᑭᓯᐊᓂ ᑕᕆᐅᖑᖏᑦᑐᒥᒃ ᑰᖕᒥᒃ ᐹᖓᓂᒃ ᐃᒪᕐᒥᒃ ᐱᖓᖕᓇᖅᐸᓯᒻᒪᕆᖓᓂ 

ᑕᓯᐅᔭᕐᔪᐊᑦ, ᑕᐃᓐᓇᓕ ᐊᕐᓇᓗᖅ ᓇᓗᓇᐃᒃᑯᑕᓕᒃ WH 2-ᒥᒃ (ᑕᓕᖅᐱᐊᓂᑦᑐᖅ) ᓂᕿᒃᓴᓃᓐᓇᖃᑦᑕᓚᐅᖅᑐᖅ 

ᐊᔾᔨᒌᖏᑦᑑᖕᓂᒃ ᑕᕆᐅᖑᖏᓐᓂᕐᒥᒃ ᐊᒻᒪᓗ ᑕᕆᐅᖑᓂᕐᒥᒃ ᐃᒪᕐᓂᒃ ᐊᕙᓗᐊᓂ ᑕᓯᐅᔭᕐᔪᐊᑉ.   

ᒥᑏᑦ ᐱᐅᓯᖏᑦ: ᐱᐅᓯᕆᓲᖏᓪᓗ ᑎᒥᒃᑯᓪᓗ ᖃᓄᐃᓕᖓᓗᑕᐅᕙᖏᑦ ᐅᑭᐅᖅᑕᖅᑐᒥ ᑎᖕᒥᐊᑦ ᑕᒪᒃᑯᓄᖓ 

ᓂᕿᒃᓴᖅᓯᐅᕐᕕᐅᕙᖏᓂᖏᓄᑦ ᓇᓄᕐᓄᑦ 

- ᐃᐅᕆᑲ ᒋᐅᓪᑕᐅᑦ Erica Geldart (ᖃᐅᔨᓴᑎᐅᓂᕐᒥᒃ ᐃᓕᓐᓂᐊᖅᑐᖅ, ᐃᓕᓐᓂᐊᕐᕕᐸᐅᔭᐅᓂᖅᐋᖓᓂᒃ 

ᐅᐃᓐᓱᒥ) 

 

ᖃᖅᓴᐅᖅᑑᕐᒥ ᒥᑎᖃᕐᕖᐅᔪᑦ ᑎᑭᑕᐅᒐᔪᒃᐸᓕᖅᑐᑦ ᓇᓄᕐᓄᑦ ᒪᓐᓂᒃᓯᐅᕐᕕᐅᓂᕐᒧᑦ, ᐃᒻᒪᖄ ᐱᔾᔪᑕᐅᓂᕐᒧᑦ ᓇᓄᐃᑦ  

ᑎᑭᑐᓐᓇᖏᓂᖅᓴᐅᕙᓕᕐᓂᖏᓐᓄᑦ ᓇᑦᓯᕐᓄᑦ ᑕᕆᐅᕐᒥ ᓯᑯᐃᔭᖅᐸᓪᓕᐊᓂᖓᓄᑦ. ᒥᑏᑦ ᖃᓄᐃᓕᐅᕈᓐᓇᕐᓂᐊᕈᑎᒃ 

ᓇᓄᕐᓄᑦ ᒪᓐᓂᒃᑐᕆᐊᖅᑐᕐᕕᐅᕙᖏᓐᓄᑦ, ᖃᐅᔨᓴᖅᑐᒍᖅ ᐱᐅᓯᖃᓲᖑᓂᖏᓐᓂᒃ ᒪᓐᓂᖕᓂᒃ ᐃᓐᓄᒃᓰᕙᖕᓂᖏᓐᓂᒃ 

ᐊᑐᖅᓱᑕ ᓄᓇᒥᓗ ᖃᖓᑕᔪᒥᓗ ᑕᕐᕆᔭᐅᓯᐅᕈᑎᓂᒃ (2016-2017-ᒥ) ᐊᒻᒪᓗ ᒪᓐᓂᒋᔭᖏᓐᓂ ᐆᒻᒪᑎᐅᑉ 

ᐃᖏᕐᕋᖑᐊᕐᓂᖏᓐᓂᒃ ᖃᐅᔨᓴᕈᑎᓂᒃ ᐊᑐᖅᐸᒃᓱᑕ. ᑕᒪᒃᑯᐊ ᐱᓕᕆᐊᖑᔪᑦ ᑲᔪᓯᓂᐊᖅᑐᑦ 2019-ᒥ ᐊᐅᔭᒃᑯᑦ 

ᖃᖅᓴᐅᖅᑑᕐᒥ. ᐱᓪᓚᑖᖅᑐᓂᒃ ᐱᕙᓪᓕᐊᔪᓂᒃ ᖃᐅᔨᓴᕐᓗᒋᑦ ᐅᒻᒪᑎᖓᑕᓗ ᐃᖏᕐᕋᓂᖓᓂᒃ ᓄᓕᐊᕐᓂᖏᓐᓂ ᒥᑎᑦ, 

ᖃᐅᔨᔪᓐᓇᕐᓂᐊᖅᑐᒍᑦ ᐊᒃᓱᕈᕐᓂᖏᓐᓂ ᐱᐅᓯᕆᕙᑕᖏᓐᓂ ᐊᒻᒪᓗ ᑎᒥᖏᓐᓂ ᖃᓄᐃᓕᖓᓲᖑᓂᖏᓐᓂᒃ 

ᖃᐅᔨᔪᒪᓂᕐᒧᑦ ᖃᓄᖅ ᐊᒃᑐᖅᑕᐅᓯᒪᓲᖑᖕᒪᖔᑕ ᐃᓗᒥᒍᑦ ᑎᒥᒃᑯᑦ ᒥᑏᑦ ᓇᓄᖅᑕᖃᓕᕌᖓᑦ ᐅᓪᓗᖃᕐᕕᒋᔭᖏᓐᓂ. 

ᑕᒪᒃᑯᐊ ᓇᓚᐅᑖᕈᑕᐅᑦᑎᐊᕐᓂᖅᓴᐅᔪᓐᓇᕐᒪᑕ ᓯᑯᐃᕈᑎᕙᓪᓕᐊᓂᖓᓄᑦ ᑕᕆᐅᕐᒥ ᐊᒃᑐᖅᑕᐅᖃᓯᐅᔾᔭᐅᓯᒪᕙᖕᓂᖏᓐᓂᒃ 

ᒥᑏᑦ ᑎᑭᑕᐅᓯᒪᓲᖑᓕᕐᓂᖏᓐᓄᑦ ᓂᕿᒃᓴᖅᓯᐅᕐᕕᐅᓂᕐᒧᑦ ᐊᓯᖏᓐᓄᑦ ᐆᒪᔪᓄᑦ.  

 

 

 

ᖁᓛᓂ: ᐊᔾᔨᓕᐅᖅᑕᖅ ᒪᓐᓂᖃᖁᓕᖅᑐᒍ ᒥᑎᖅ ᒪᓐᓂᒃᓯᐅᖅᑐᕐᓗ ᓇᓄᖅ. ᐊᑖᓂ: 

ᐊᕐᓇᓪᓗᖅ ᕿᒪᓯᔪᖅ ᐊᒡᒋᖅᑐᒥᒃ ᓇᓄᕐᒥᒃ.   

ᓇᓅᑉ ᐱᐅᓯᖏᑦ: ᓇᓄᐃᑦ ᓄᓇᒥ ᓂᕿᒃᓴᖅᓯᐅᖅᑐᑦ ᒥᑎᕐᑲᕐᕕᐅᔪᓂ 

- ᐸᑐᓕᒃ ᔾᔭᒋᐅᓪᔅᑭ Patrick Jagielski (ᖃᐅᔨᓴᑎᐅᓂᕐᒥᒃ ᐃᓕᓐᓂᐊᖅᑐᖅ, ᐃᓕᓐᓂᐊᕐᕕᐸᐅᔭᐅᓂᖅᐋᖓᓂᒃ 

ᐅᐃᓐᓱᒥ) 

 

ᒥᑭᒡᓕᕙᓪᓂᓕᐊᓂᖓᓄᓪᓗ ᕿᓚᒥᐅᓂᖅᓴᐅᕙᓪᓕᐊᔪᒧᓪᓗ ᓯᑯᐃᔭᖅᐸᓪᓕᐊᓂᖓᓄᑦ ᓯᑯᓯᓚᕐᒥᐅᑕᓂ, ᓇᓄᐃᑦ 

ᖃᖅᓴᐅᖅᑐᕐᒧᐊᖅᐸᓕᖅᑐᑦ  ᐊᕐᕋᒍᑕᒫᖅ ᓲᕐᓗ ᐅᐃᖔᒃᓴᐅᑉ ᐃᓱᖅᐸᓯᐊᓂ ᐊᒻᒪᓗ ᐊᐅᔭᓵᕐᓂᖓᓄ ᑕᐃᒪᖓᑦ 

ᐱᕙᓪᓕᐊᓯᒪᓕᖅᐳᖅ 15-ᖑᓯᒪᓕᖅᑐᓂ ᐊᕐᕋᒍᓂ. ᑕᒪᓐᓇ ᐊᑐᖅᑕᐅᓵᓕᕙᓪᓕᐊᓂᖓ ᓇᓄᕐᓄᑦ 

ᓈᒻᒪᓇᖅᓯᒪᓪᓗᐊᓲᖑᓕᕆᕗᑦ ᒪᓐᓂᒃᓯᐅᖃᑦᑕᕈᓐᓇᕐᓂᖅ ᒥᑎᑦ ᒪᓐᓂᖏᓐᓂᒃ. ᔪᓚᐃ 2016-ᒥᓗ 2017-ᓗ, 

ᑕᕐᕆᔭᐅᓯᐅᓚᐅᖅᑐᖑᑦ ᓇᓄᕐᓂᒃ ᒪᓐᓂᒃᓯᐅᖅᑐᓂᒃ ᖃᖓᑕᔪᓂᒃ ᐊᑐᖅᓱᓂ ᐊᔾᔨᓕᐅᕈᑎᓕᖕᓂᒃ; ᐊᐅᔭᒃᑯᓪᓗ 2018-ᒥ, 

ᐊᑐᓚᐅᕐᒥᔪᒍᑦ 49-ᖑᔪᓂᒃ ᐊᐅᓚᔾᔭᖅᑐᖃᖅᐸᑦ ᐊᔾᔨᓕᐅᕆᔪᓐᓇᖅᑐᓂ ᓄᓇᒥ. ᐊᑐᖅᓱᒋᑦ ᑕᒪᒃᑯᐊ ᕿᒥᕐᕈᐊᖅᑕᐅᓕᖅᑐᑦ 

ᐊᑐᓂ ᓇᓄᐃ ᐃᖕᒥᒍᑦ ᓂᕿᒃᓴᖅᓯᐅᕈᓯᖏᑦ (ᐊᔾᔨᒌᖏᑦᑑᑎᐅᔪᓂᒃ ᓂᕿᒃᓴᕆᕙᒃᑕᖏᓐᓂᒃ) ᐊᒻᒪᓗ ᐱᔾᔪᑕᐅᓂᖏᓐᓂᒃ 

ᐊᒃᓱᕈᕈᑎᒋᕙᓕᖅᑕᖏᑦ ᑎᒥᒥᒍᑦ (ᕿᓂᕐᓂᖏᓐᓄᑦ, ᓂᕿᐅᓂᖏᑦ ᐊᑑᑎᖃᕈᓐᓇᕐᓂᖏᓐᓄᑦ ᑎᒥᖏᓐᓄᑦ) 

ᐱᔾᔪᑎᖃᖅᑐᓂᒃ ᓄᓇᒥᖓᖅᑐᓂᒃ ᓂᕿᒃᓴᖅᓯᐅᕐᓂᖏᓐᓂ. ᓯᕗᓪᓕᖅᐹᖅᓯᐅᑎᓂᒃ ᑕᑯᕙᓚᐅᑎᑕᑦᑎᓐᓂᒃ 

ᐃᓱᒪᓇᓚᐅᖅᑐᖅ ᓇᓄᐃᑦ ᐅᓪᓗᕆᔭᐅᔪᓂᒃ ᖃᐅᔨᖃᑦᑕᕈᓐᓇᕐᓂᖏᓐᓂᒃ ᕿᒪᓯᑲᓪᓚᓵᖃᑦᑕᕐᓂᖅᓴᐅᓂᖏᓐᓂᒃ ᒥᑎᑦ 

ᐅᓪᓗᕐᒥᓂᒃ ᓇᓚᐅᑖᖅᑕᐅᓯᒪᔪᓂᒃ ᐱᐅᓯᕆᔭᐅᓂᐊᕋᓱᒋᔭᐅᕙᓚᐅᖅᑐᓂᒃ. ᑕᐃᒪᐃᓕᖓᕙᓪᓕᐊᕙᖕᓂᖏᑦ 

ᕿᓂᕈᓐᓃᕈᑕᐅᓂᖅᓴᐅᓇᓱᒋᔭᐅᖕᒪᑕ ᓇᓄᕐᓄᑦ, ᑕᒪᐃᓐᓂᖓᓄᓪᓗ, ᐃᖕᒥᓄᑦ ᐃᑲᔪᕐᓂᖃᖅᓱᑎᒃ ᒥᑎᕐᓄᑦ. ᑕᒪᓐᓇ 

ᖃᐅᔨᓴᖅᑕᐅᓂᖓᑦ ᐅᓂᒃᑳᑦᑎᐊᕈᑕᐅᓂᐊᑐᖅ ᓇᓄᕐᓂᒃ ᓄᓇᒥᐅᑕᓂᒃ ᓂᕿᓴᖅᓯᐅᖅᐸᖕᓂᖏᓐᓂᒃ ᐊᒻᒪᓗ 

ᑐᑭᓯᓂᖅᓴᐅᔪᓐᓇᕐᓂᖅ ᖃᓄᑎᒋ ᒪᓐᓂᒃᓯᐅᖃᑕᕐᓂᖏᑦ ᖃᖅᓴᐅᖅᑑᕐᒥ ᓇᓄᕐᓄᑦ ᓄᑭᒃᓴᓂᒍᑕᐅᑎᒋᕙᖕᒪᖔᑕ.   

 

 

 

 

ᐊᔾᔨᓕᐅᕈᑎᒧᑦ ᒪᓕᒃᑕᖅ ᓂᕿᒃᓴᖅᓯᐅᖅᑐᖅ 

ᐊᕐᓇᓪᓗᖅ ᓇᓄᖅ ᐊᑎᖅᑕᖏᒡᓗ ᒪᕐᕉᒃ.  

 

ᓇᓄᖅ ᓂᕿᒃᓴᖅᓯᐅᖅᑐᖅ ᑕᐃᑲᓂᑦᓴᐃᓐᓇᖅ 

ᐊᓯᖓᖓᓂ ᖃᖓᐅᓕᖅᑎᓪᓗᒍ. 

ᓇᓃᐸᖕᓂᖏᑦ, ᐃᓂᖏᑦ ᐊᑐᖅᑕᖏᑦ ᐊᒻᒪᓗ ᓂᕆᕕᒋᔭᖏᑦ ᐊᒪᐅᔨᕐᔪᐊᑦ  

- ᐊᓕᓴᓐ ᐸᑐᓴᓐ Allison Patterson (ᐃᓕᓐᓂᐊᕐᕕᒃᔪᐊᒥ ᐃᓱᓕᑦᑎᒐᓱᐊᑦᑐᖅ, ᒥᒋᐅ ᐃᓕᓐᓂᐊᕐᕕᒃᔪᐊᖓ) 

 

ᑕᐃᑲᓂ 2018, ᐱᑎᑕᐅᓚᐅᖅᑐᒍᑦ 35-ᓂᒃ ᓇᓂᓯᓚᓇᐅᖅᑐᑦ ᐸᒃᐸᓂᒃ ᑕᐃᑲᓂ ᐊᒃᐸᑑᕐᔪᐊᖅ ᒪᓐᓂᖏᓐᓄᑦ ᐊᒃᐸᐃᑦ 

2017-ᒥᑦ. ᐊᑐᓂ ᖃᐅᔨᓴᕈᑏᑦ 3.6 ᓯᓐᑕᒦᑕ ᑕᑭᑎᒋᔪᑦ, ᐅᖁᒪᐃᓐᓂᖓ ᐊᑖᓂ 6 ᒍᓚᒻᔅ ᐊᒻᒪᓗ ᐊᑦᑕᑕᖅᓯᒪᓪᓗᑎᒃ 

ᕿᓚᔪᑭᐊᕐᒧᑦ ᓴᕕᕋᔭᖓ ᓇᒡᒍᐊᕐᒥᒃ ᑎᖕᒥᐊᑦ ᐃᓯᒐᖏᑦᑎᒍᑦ. ᐅᑯᐊ ᓂᐱᓕᐅᕆᓂᐊᖅᑐᑦ ᐅᖁᒪᐃᓐᓂᖓᓂᒃ, ᐃᑎᓂᖓᓂ, 

ᓯᓚᐅᑉ ᐆᓇᕐᓂᖓᓂ, ᐊᒻᒪᓗ ᒪᓴᐅᖕᒪᖔᒃ/ᐸᓂᕐᒪᖔᑦ ᓄᓇᖓ ᐊᓂᒍᑐᐊᕌᖓᑦ 10 ᓴᑲᓐᔅ 12 ᑕᕿᓄᑦ. ᑕᒪᒃᑯᐊ 

ᐅᖁᑦᑑᓪᓗᑎᒃ ᐊᑐᖅᑕᐅᓂᐊᖅᑐᑦ ᓇᒦᒻᒪᖔᑕ ᖃᐅᔨᔾᔪᑕᐅᓗᑎᒃ ᐊᑕᓗᑎᒃ ᑎᖕᒥᐊᓄᑦ ᐊᕐᕌᒍᓕᒫᒥᒃ. 

ᓇᒧᖓᐅᕙᓪᓕᐊᖕᒪᖔᑕ ᐊᔾᔨᒌᓐᖏᑦᑐᑦ ᐊᑐᓂ ᓇᓗᓇᐃᒐᒃᓴᐅᓗᑎᒡᓗ ᐱᒻᒪᕆᐅᔪᑦ ᐃᓂᖏ ᐊᒃᐸᐃᒃ ᖃᖓᑐᐃᓐᓇᒃᑯᑦ 

ᐊᕐᕌᒍᓕᒫᖅ.    

 

 

 

ᐊᕐᕌᒍᓕᒫᖅ ᓄᒃᑕᕐᓂᖏᑦ ᑕᓪᓕᒪᑦ ᐊᒃᐸᐃᑦ 

ᐊᒃᐸᑑᕐᔪᐊᒥ, ᖃᕆᓴᐅᔭᒃᑯᑦ ᒪᓕᑦᑕᐅᔪᑦ. 

ᐊᑐᓂ ᑲᓚᖃᖅᑐᑦ ᐱᓯᒪᔪᖅ 

ᓅᑉᐸᓪᓕᐊᓂᖓ ᐊᑕᐅᓯᖅ ᑎᖕᒥᐊᒃ. ᐅᓇ 

ᖃᑯᖅᑐᖅ ᑕᑯᑎᑦᑎᔪᖅ ᐊᕐᐸᐃᑦ 

ᐊᒃᐸᑑᕐᔪᐊᒥ, ᓄᓇᕗᑦ, ᑕᐃᑲᓂ ᐊᒃᐸᐃᑦ 

ᓇᒡᒍᐊᕐᒥᒃᑕᐅᓯᒪᔪᑦ. 

ᓂᕆᐅᓇᐅᖅᑐᖅ ᐊᑐᖅᑕᐅᔪᓐᓇᕐᒪᖔᑕ ᐊᒃᐸᐃ 

ᑕᐃᑲᓂ ᐊᒃᐸᑑᕐᔪᐊᖅ 

ᒪᓐᓂᓕᐅᓚᐅᓐᖏᓂᖏᓂ (ᓯᑎᐱᕆ-ᓄᕕᐱᕆ), 

ᒪᓕᒃᓗᒋᑦ ᑕᓪᓕᒪᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᒪᓕᒍᑕᐅᔪᑦ ᖁᓛᓂ ᓴᕿᔮᖅᑐᖅ. ᐊᐅᐸᖅᑐᖅ 

ᐊᒻᒪᓗ ᐊᐅᐸᔪᒃᑐᖅ ᑕᑯᑎᑦᑎᔪᖅ ᓄᓇᓂ 

ᐅᓄᓛᓂᒃ ᐊᒃᐸᑕᓕᒃ ᐊᑐᖅᑕᐅᔪᖅ ᐊᕙᑖᓂᑦ 

ᐃᕙᔪᑦ ᐊᒻᒪᓗ ᓄᒃᑕᖅᑐᑦ. ᐅᓇ ᖃᑯᖅᑐᖅ 

ᐅᓪᓗᕆᐊᖑᐊᖅ ᑕᑯᑎᑦᑎᔪᖅ ᐊᒃᐸᐃᑦ 

ᐅᓄᖅᑐᑦ ᑕᐃᑲᓂ ᐊᒃᐸᑑᔪᐊᖅ 

ᓇᒡᒍᐊᕐᒥᒃᑕᐅᓯᒪᔪᑦ. 

ᐊᒻᒪᓗ, ᐆᒃᑐᕋᖅᑕᐅᓪᓗᑎᒃ ᐃᑎᓂᖏ, 

ᓯᓚᐅᑉ ᐅᖂᓂᖓ, ᐊᒻᒪᓗ 

ᒪᓴᐅᓂᖓ/ᐸᓂᕐᓂᖓ ᐊᑐᖅᑕᐅᔪᓐᓇᖅᑐᑦ 

ᖃᓄᖅ ᐅᓄᖅᑎᒋᔪᑦ ᓂᕆᖕᒪᖔᑕ ᐊᒃᐸᐃᑦ 

ᖃᓄᐃᓕᐅᖅᑕᖏᓪᓗ ᐊᕐᕌᒍᓕᒫᖅ. 

ᖃᓄᐃᓕᐅᖅᑕᖓ ᑐᓴᕐᑎᑦᑎᔾᔪᑕᐅᔪᖅ 

ᑲᑎᖓᓂᐊᖅᑐᖅ ᓇᒦᓐᓂᖏᑦᑎᒍᑦ 

ᖃᓅᑎᒋᔪᖅ ᓇᓗᓇᐃᖅᓯᑦᑎᐊᕐᒪᖔᑦ 

ᐊᑦᑕᕐᓇᖅᑐᒦᑦᑐᑦ ᐃᕙᕕᖃᕋᑎᒃ ᐊᒃᐸᐃᑦ 

ᐊᒻᒪᓗ ᖃᐅᔨᓇᓱᒡᓗᑎᒃ ᖃᑦᓰᖃᑦᑕᕐᒪᖔᑕ 

ᐊᕐᕌᒍᒥ ᐊᒻᒪᓗ ᐃᓂᖏᑦ ᐊᒃᐸᐃᑦ 

ᐊᑦᑕᕐᓇᑑᓕᖅᑐᑦ ᓯᓚᑎᕗᑦ ᐊᕙᑎᕗᑦ 

ᐊᓯᑦᔨᕐᓂᖓᓄ ᐊᒻᒪᓗ ᐃᓄᐃᑦ 

ᖃᓗᐃᓕᐅᕐᕕᒋᔭᖏᓐᓄᑦ. ᐊᒻᒪᓗ 46 

ᒪᓕᒍᑏᑦ ᐃᓕᔭᐅᓯᒪᔪᑦ ᐊᒃᐸᓄᑦ ᑕᐃᑲᓂ 

ᐊᒃᐸᑑᕐᔪᐊᖅ ᑉ018-ᒥ ᓂᕆᐅᓇᖅᑐᖅ 

ᐊᕐᕌᒍᓕᒫᒥᒃ ᐱᓕᕆᐊᖑᓗᓂ ᐊᒥᓱᓄᑦ 

ᐊᕐᕌᒍᓄᑦ.    

 

ᓂᕿᖏᑦ ᑭᓲᕙᑦ ᐊᒃᐸᐃᑦ ᑕᐃᑲᓂ ᓵᖃᔮᖅ ᕿᑭᖅᑕᖓ 

-ᑖᒪᔅ ᓚᓴᕆ Thomas Lazarus (ᐃᓕᓐᓂᐊᕐᕕᒃᔪᐊᒥ ᐃᓱᓕᑦᑎᒐᓱᐊᑦᑐᖅ, ᒥᒋᐅ ᐃᓕᓐᓂᐊᕐᕕᒃᔪᐊᖓ) 

 

1963-ᒥ, ᐃᓕᓐᓂᐊᕐᕕᒃᔪᐊᒥ ᐃᓕᓴᐃᔨ ᐱᓕᑉ ᐊᓯᒧᓕ ᐊᖕᖏᖅᑕᐅᔪᒪᓚᐅᖅᑐᖅ ᐅᑯᐊ ᐊᖕᖏᔪᑦ ᑕᕆᐅᑉ ᑎᖕᒥᐊᖏᑦ 

ᓄᖒᑦᑎᓂᐊᖅᑐᑦ ᓂᕆᓗᒋᑦ ᐃᖃᓗᖕᓂᒃ ᖃᓂᒋᔭᒥᖕᓂ, ᓴᕿᑦᑎᓗᑎᒃ “ᐊᕙᓗᐊᓂ ᑭᓱᖃᓐᖏᓂᖓ” ᐊᑦᑎᒃᓯᒍᓂ ᓂᕿᖏ 

ᖃᓂᒋᔭᖓᓂ ᑖᒃᑯᐊ ᐊᒥᓱᑦ ᑎᖕᒥᐊᑦ. ᑕᐃᒪᓐᓇᐅᓕᕈᓂ, ᑕᕆᐅᑉ ᑎᖕᒥᐊᖏᑦ ᓂᕆᐅᓚᖅᑐᖅ ᐅᓄᖅᓯᓂᐊᖅᑐᑦ 

ᓂᕆᕕᖏᑦ ᐱᔪᓐᓇᖅᑕᒥᖕᓂᒃ ᓂᕿᓂ ᐅᓄᖅᓯᒍᒫᖅᑐᓂᑦ ᐊᑯᓂᐅᔪᒃᑯᑦ, ᐃᓱᒪᓕᕈᑕᐅᕗᖅ ᑕᒪᓐᓇ ᓂᕿᖃᕐᕕᒋᔭᖓ 

ᒪᓕᒃᑐᖅ ᓂᕿᒋᔭᐊᑦᑕᖏᑦ ᓇᒦᓐᓂᖏᑦ ᑭᓯᐊᓂᑦᑕᐅᖅ ᐊᕐᕌᒍᒥ ᐊᒻᒪᓗ ᑎᖕᒥᐊᑦ ᐅᓄᕐᓂᖏᑦ. ᐃᒪᓐᓇ ᐅᖃᕈᓐᓇᖅᑐᒍᑦ, 

ᑕᐃᒪᓗ ᓂᕿᒃᓴᖃᕈᓐᓃᕈᓐᓇᖅᑐᑦ ᑕᐃᒪᓐᓇᐅᔪᓐᓇᕋᓱᒋᔭᐅᓂᖓ ᓱᓕᔪᖅ, ᐆᒪᔪᓕᒫᑦ ᓄᓇᖓᓗ ᐊᒃᑐᖅᑕᐅᓂᖓ 

ᖃᐅᔨᓇᓱᒡᓗᒋᑦ ᖃᖓᓂ ᐊᒻᒪᓗ ᖃᓄᖅ ᐊᑯᓂᓂᐅᑎᒋᔪᖅ ᐃᓕᑕᐅᓇᓱᒃᓯᒪᕙ ᐊᒻᒪᓗ/ᐅᒡᕙᓘᓐᓃᑦ ᐊᖕᖏᑎᒋᓂᖓ 

ᑲᑎᖓᔪ ᑎᖕᒥᖓᑦ ᐃᓱᒪᒋᔭᐅᓯᒪᕙᑦ   

ᐅᓇ ᖃᐅᔨᓴᖅᖢᒍ ᓂᕿᒃᓴᖃᕈᓐᓃᕋᔭᕐᒪᖔᑕ, ᐊᖕᖏᔪᒥᒃ ᖃᐅᔨᓴᕈᑎᑖᕆᐊᖃᕐᓇᖅᑐᖅ ᐊᒃᐸᖕᓂᒃ ᐱᔭᕇᕐᓗᑎᒃ 

ᑕᒪᐃᓐᓂ ᐊᒃᐸᑑᕐᔪᐊᖅ ᐊᒻᒪᓗ ᓵᖃᔮᖅ ᕿᑭᖅᑕᒥ ᑎᖕᒥᐊᖏᓐᓂᒃ. ᐅᑯᐊ ᐊᒃᐸᐃᑦ ᐊᒥᓱᑦ ᑕᐃᑲᓂ ᓵᖃᔮᖅ 10-ᓂᒃ 

ᐊᖕᖏᓂᖅᓴᐅᔪᑦ ᑖᒃᑯᐊ ᑎᖕᒥᐊᖏᓐᓂᒃ ᐊᒃᐸᑑᕐᔪᐊᖅ, ᐅᕙᑦᑎᓂᒃ ᐊᔪᖏᑎᑦᑎᔪᑦ ᖃᓄᖅ ᐊᔾᔨᒌᓐᖏᓂᖏᓐᓂᒃ 

ᖃᐅᔨᓇᖅᓯᓪᓗᑎᒃ ᐊᕙᑖᓂᑦ ᑖᒃᑯᐊ ᑎᖕᒥᐊᑦ ᐊᔾᔨᒌᓪᖏᒪᑕ ᐊᖕᖏᓂᖏᑦ. ᑕᐃᑲᖓᑦ 2014 ᑎᑭᓪᓗᒍ 2016, 

ᐱᒋᐊᖅᓯᒪᕗᒍᑦ ᐅᖓᑖᓂ 250 ᑕᒻᒪᕇᖁᑎᑦ ᑎᑎᕋᖅᑕᐅᕙᓪᓕᐊᔪᑎᒋᓪᓗᒋᑦ ᐊᑐᓂ ᐊᒃᐸᖕᓂᒃ. 

ᖃᓂᒋᔮᓂ ᐊᑯᓂᐅᑎᒋᓂᖓ ᐊᖃᐅᒪᖃᑦᑕᖅᑐᑦ ᖃᐅᑕᒫᑦ 31ᔾᓄᑦ ᐊᒃᐸᖕᓄᑦ 

ᒪᓕᒃᑕᐅᓯᒪᔪᑦ ᐋᒍᒥ 2017 ᑎᑭᓪᓗᒍ ᔫᓐ 2018. 

ᑕᒻᒪᕇᒃᑯᑎᑦᑎᒍᑦ ᖃᐅᔨᓴᕈᑎᑖᑦ ᑕᐃᑲᖓᑦ 2015 ᐃᑲᔪᖅᑐᑦ ᓂᕿᒋᔭᒥᖕᓂ ᓄᖒᑦᑎᓕᖅᑐᑦ: ᑎᖕᒥᐊᑦ ᐊᖕᖏᓂᖏᑦ 

ᒪᓕᒃᑐᑦ ᓂᕿᕆᔭᕐᒥᖕᓂᒃ ᓴᑭᐅᓂᖏᓐᓂᒃ, ᓴᕿᑦᑎᕙᒃᑐᑦ ᐊᖕᖏᓂᖅᓴᓂᒃ ᐃᒻᒥᖕᓂᒃ ᓂᕿᖃᕐᓂᐊᖅᑐᓂᒃ ᑖᒃᑯᐊᑦᑕᐅᖅ 

ᓄᖒᑦᑎᓕᖅᑐᑦ. ᑕᐃᑲᓂ ᓵᖃᔮᖅ ᕿᑭᖅᑕᖅ 

ᓂᕆᕕᒋᔭᖏᑦ ᑕᐃᑲᓂ 2015 25-

ᖏᖅᓱᖅᓯᒪᓚᐅᖅᑐᑦ ᐊᖕᖏᓂᖅᓴᒥᒃ 

ᑕᐃᑲᓃᑦᑐᓂᓪᓕ ᐊᒃᐸᑑᕐᔪᐊᕐᒥ. ᐊᑕᐅᓯᖅ ᑎᖕᒥᐊᖅ 

ᑕᐃᑲᓂ ᓵᖃᔮᖅ ᕿᑭᖅᑕᖓᓂ ᓂᕆᓲᖑᖕᒥᔪᑦ 300 

ᑭᓚᒦᑕ ᐅᖓᓯᒋᓪᓗᒋᑦ ᑎᖕᒥᖑᐊᖃᑎᓂ, ᓂᕆᔪᑦ 

ᐃᓗᐊᓂ ᐊᒃᐸᑑᕐᔪᐊᖅ ᕿᑭᖅᑕᓂ ᓂᕆᕕᒋᔭᖓᑦ 

ᖃᓂᒌᒡᖢᑎᒃ. ᑕᐃᒪᓕ ᐊᖕᖏᓂᖅᓴᐃᑦ ᑎᖓᒥᐊ 

ᓂᕆᒍᑎᒃ ᐅᖓᓯᐱᔭᖓ ᑎᖕᒥᐊᖑᖃᑎᒥ, 

ᖃᐅᔨᓴᖅᑐᑦ ᓂᕿᒃᓴᐅᒐᔭᕐᒪᖔᑕ 

ᐊᖕᖏᓂᖅᓴᐅᔪᓂᑦ ᐅᐸᒃᑕᐅᓯᒪᔪᓂᑦ, 

ᐃᓱᒪᓕᕈᑕᐅᒍᓐᓇᖅᑐᖅ ᐅᑯᐊ ᐅᓄᕐᓂᖅᓴᐃᑦ 

ᑎᖕᒥᐊᑦ ᓂᕈᐊᖅᐳᑦ ᐊᑕᐅᓯᕐᒥᒃ ᐊᖕᖏᔪᒥᒃ ᓄᓇᒥ 

ᐃᓕᑕᐅᓇᓱᒃᓯᒪᔪᓂᑦ (ᓲᕐᓗ ᐃᓕᑕᐅᓇᓱᒃᓯᒪᔪᑦ 

ᓱᕈᖅᓯᒪᔪᓂᒃ). ᐊᒻᒪᓗ, ᐃᓕᑕᐅᓇᓱᒃᑐᖅ 

ᐊᑐᖅᑕᐅᕗᖅ ᖃᐅᔨᓇᓱᒡᓗᑎᒃ ᓄᓇᓕᖕᓂᑦ 

ᐸᒡᕕᔭᐅᔪᓂᒃ ᐅᑯᐊᓗ ᐊᒃᑐᐃᔪᑦ ᑕᕆᐅᑉ 

ᑎᖕᒥᐊᖏᓐᓂᒃ ᐊᒥᓱᓂᒃ 

ᐸᒡᕕᔭᐅᕙᓪᓕᐊᑲᓐᓂᕐᓂᐊᖅᑐᑦ ᐅᓄᖅᓯᒋᐊᕐᓗᑎᒃ 

ᐊᖕᖏᓂᖅᓴᐅᔪᑦ ᑎᖕᒥᐊᑦ. 

 

ᐃᓱᒪᒋᓪᓗᒋᑦ ᖃᐅᔨᓴᕈᑎᑖᑦ ᐊᓯᖏᓐᓂᑦ ᐊᕐᕌᒍᓂᑦ, ᐊᒃᐸᐃᑦ 

ᓂᕆᕕᒋᔭᖏᑦ ᐊᖕᖏᔪᒥᒃ ᐊᔾᔨᒌᓐᖏᑦᑐᑦ. ᓲᕐᓗ, ᐆᒪᔪᖃᕐᕕᑦ 

ᐊᕙᑎᓕᒫᖏᓪᓗ ᐊᒃᑐᖅᑕᐅᔪᑦ ᖃᐅᔨᓴᖅᑕᐅᓯᒪᔪᑦ 

ᐃᓚᖃᕐᕋᔭᕐᒪᑕ ᖃᐅᔨᓴᕈᑎᑖᓂᒃ ᑖᒃᑯᓇᖓᑦ ᐊᒥᓱᓂᑦ 

ᐊᕐᕌᒍᓂᑦ ᐱᓪᓗᒍ ᑕᒪᓐᓇ ᖃᓅᑎᒋᔪᕕᓂᐅᓂᖓ. ᑕᐃᒪᓗ 

ᒫᓐᓇᒧᑦ, ᐊᔾᔨᒋᓐᖏᒻᒪᒍ ᓯᑯᐊ ᑕᐃᒪᓐᓇᐅᓂᖓᓄ 

ᓇᓗᓇᐃᕈᑎᑦᑎᐊᕙᐅᓛᖑᔪᖅ ᐱᔾᔪᑎᒋᓪᓗᒍ 

ᐊᔾᔨᒌᖃᑦᑕᓐᖏᔪᑎᖏ. ᐱᔾᔪᑎᒋᓪᓗᒍ ᓯᓚᐅᑉ ᐅᖂᓂᖓᑕ 

ᐊᓯᑦᔨᕐᓂᖓᓄᑦ, ᐃᓱᒪᓇᖅᓯᔪᖅ ᐅᑯᐊ ᐊᒃᐸᐃᑦ 

ᓂᕆᖃᑦᑕᓕᖅᑐᑦ ᓇᓂᑐᐃᓐᓇᖅ ᓂᕆᕕᒃᓴᖏᑦ ᒥᑭᒡᓕᖕᒪᑕ 

ᑕᕆᐅᖅ ᓯᑯᐊ. ᐅᓇ ᐃᓱᒫᓘᓇᖅᑐᖅ ᓴᐳᓐᓂᐊᕈᑎᑦ ᐱᓪᓗᒋᑦ, 

ᒥᑭᓂᖅᓴᒥᒃ ᓄᓇᓕᖕᓂᑦ ᐸᒡᕕᔭᐅᕗᑦ (ᓲᕐᓗ ᐅᖅᓱᐊᓗᒃ 

ᑯᕕᓂᖓ) ᐊᒃᑐᐃᔪᓐᓇᖅᑐᖅ ᒥᓕᐊᓂᒃ ᑎᖕᒥᐊᓂᒃ 

ᑕᐃᒪᓐᓇᐅᒍᓂ ᓂᕆᑎᓪᓗᒋᑦ ᓂᕆᕕᖏᒃᓴᖏᑦ ᒥᑭᔫᑎᓪᓗᒋᑦ.      

ᖃᓅᑎᒋᓚᐅᕐᒪᖔᑦ ᓇᓚᐅᑖᖅᓯᒪᔪᖅ ᓂᕿᖃᕐᕕᒋᔭᖏᑦ ᓵᖃᔮᖅ 

ᕿᑭᖅᑕᖓᓂ (ᐆᔭᐅᔭᖅ) ᐊᒪᓗ ᐊᒃᐸᒃᑑᕐᔪᐊᖅ (ᐊᐅᐸᖅᑐᖅ) 

ᕿᑭᖅᑕᖓᓂ 2015-ᒥ. 

ᖃᓅᑎᒋᓚᐅᕐᒪᖔᑦ ᓇᓚᐅᑖᖅᓯᒪᔪᖅ ᓂᕿᖃᕐᕕᒋᔭᖏᑦ 

ᓵᖃᔮᖅ ᕿᑭᖅᑕᖓᓂ 2014 ᑎᑭᓪᓗᒍ 2016-ᒥ. 

ᖃᐅᔨᓴᕈᑎᑖᑦ ᐃᓱᒪᑖᖅᑎᑦᑎᓯᒪᔪᑦ ᐅᑯᐊ ᓂᕆᕕᖏᑦ ᐅᓄᖅᓯᒋᐊᕐᓂᐊᖅᑐᑦ ᑕᒪᐅᓐᓇ ᐃᓚᖓᒍᑦ ᐃᕙᓕᕈᑎᒃ, ᐅᑯᐊᓗ 

ᐃᑲᔪᖅᑐᑦ “ᑎᖕᒥᐊᖃᓐᖏᓂᖏᑦ ᓂᖑᑕᐅᓂᖏᓐᓄᑦ ᓂᕿᖏ” ᑎᑎᕋᖅᑕᖓ ᐊᓯᒧᐊᓕ. ᐅᓇ ᐊᓯᑦᔨᖅᑕᖃᑦᑕᕐᓂᖓ 

ᐃᓗᐊᓂ ᐃᕙᑎᓪᓗᒋᑦ ᐊᒻᒪᓗ ᖃᖓᑦᑕᕆᐅᖅᓴᓕᖅᑎᓪᓗᒋᑦ, ᓂᕿᕕᒃᓴᖏᑦ ᓄᖑᓕᖃᑦᑕᖅᑐᑦ ᐊᕙᑖᓂ ᒪᕐᕈᐃᕐᕕᖓᓐᓂ 

ᐃᕙᓂᐊᖅᖢᑎᒃ ᐃᕚᓂᒡᖢᑎᒡᓗ ᐃᓐᓇᐃᑦ ᐅᑎᖃᖅᑐᖅᑐᑦ ᐊᕗᕋᒥᒃ ᓂᕆᑎᑦᑎᓂᐊᕋᒥᒃ ᑎᖏᔭᕆᐅᖅᓴᔪᓂᒃ. ᑕᐃᒪᓗ, 

ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒃᑐᖅᑕᐅᓂᖓᑕ ᖃᐅᔨᓴᖅᑕᐅᓯᒪᓂᖓ ᐃᓱᒪᒋᔭᑦᑎᐊᕆᐊᓕᒃ ᐃᓕᑕᐅᓇᓱᒡᓗᑎᒃᑕᐅᖅ 

ᑕᒪᐃᓐᓂᑦ ᐃᕙᑎᓪᓗᒋᑦ ᐊᒻᒪᓗ ᓂᕆᑎᑦᑎᓕᖅᑎᓪᓗᒋᑦ ᑎᖏᔭᓐᖏᑦᑐᓂᒃ ᓱᓕ.   

 

 

 

  

Day of the year 

ᐅᖓᓯᓛᖅ ᑲᑎᖓᔪᓂᑦ ᑎᖕᒥᐊᓂᑦ ᓂᕿᒃᓴᖅᓯᐅᖅᑎᓪᓗᒋᑦ ᐊᑯᓂᐅᔪᒃᑰᖓᔪᒥᑦ, ᐊᕕᒃᓯᒪᔪᑦ ᓂᕆᑎᑦᑎᓕᖅᑎᓪᓗᒋᑦ 

ᑎᖏᓂᐊᖅᑐᓂᒃ. 

ᖃᐅᔨᓴᖅᑕᐅᔪᒥ ᐱᓇᓱᐊᖃᑎᒌᑦ 

ᐅᑯᐊ ᖃᐅᔨᓴᕐᓃᑦ ᑕᐃᑲᓂ ᖃᖅᓴᐅᖅᑑᖅ ᐊᒻᒪᓗ ᐊᒃᐸᑑᕐᔪᐊᖅ ᖃᓄᐃᓕᐅᕆᐊᖃᖅᑐᓄᑦ ᐱᔭᕐᓂᓚᐅᓐᖏᑦᑐᑦ ᐊᒻᒪᓗ 

ᐱᔭᒃᓴᐃᑦ ᐱᔭᕐᓂᕋᑎᒃ, ᓴᖕᖏᔭᕆᐊᖃᓚᐅᖅᑐᑦ, ᐱᓕᕆᔪᒪᑦᑎᐊᕐᓗᑎᒡᓗ ᓴᓇᔩᑦ. ᐊᖕᖏᔪᒥᒃ ᖁᔭᓐᓇᒦᒃ 

ᖃᓗᐃᓕᐅᕆᐊᖃᖅᑐᓄᑦ ᐃᑲᔪᖅᑎᑦ ᐊᒻᒪᓗ ᓄᓇᓕᖕᓂ ᖃᐅᔨᒪᔪᕐᔪᐊᑦ ᑖᒃᑯᐊ ᓴᓇᔨᑦ ᐅᓕᑦᓱᑦ ᓇᑯᓛᖅ, ᔫᐱ 

ᐊᖑᑎᐊᓗᒃ ᐊᒻᒪᓗ ᔪᓴᐃᔭ ᓇᑯᓛᖅᔭ ᐊᖕᖏᔪᒥᒃᑕᐅᖅ ᖁᔭᓐᓇᒦᒃ ᑲᔪᓯᔪᒥᒃ ᐃᑲᔪᖅᑐᑦ ᐊᐃᕖᑦ ᐊᖑᓇᓱᒃᑐᓕᕆᔨᒃᑯᑦ 

ᐊᒻᒪᓗ  ᐃᕐᓂᐅᕐᕕᑦ ᓄᓇᒥ ᐊᐅᓚᑦᑎᕕᐅᔪᖅ ᑲᑎᒪᔨᕋᓛᖏᑦ. 

ᖃᐅᔨᓴᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᑭᑐᔫᕗᖅ ᐊᒻᒪᓗ ᑮᓇᐅᔭᒃᓴᖅ ᑕᒪᑐᒧᖓ ᓴᓇᔭᑦᑎᓐᓄᑦ 

ᐱᑕᖃᕆᐊᖃᓚᐅᖅᑐᑦ ᑐᓂᓯᓪᓗᑎᒃ ᑐᑭᓯᓇᓱᐊᖃᑎᒌᑦ ᐱᓇᓱᐊᖃᑎᒌᒡᖢᑎᒃ ᐅᑯᐊᓗ ᐃᓚᖃᓚᐅᖅᑐᑦ ᐊᓯᖏᓪᓗ: 

ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓂᖓᑕ ᐊᓯᑦᔨᕐᓂᖓᓄᑦ ᑲᓇᑕ ᓂᕐᔪᑎᓂᒃ ᖃᐅᔨᓴᕐᕕᒃ, ᐊᕙᑎᓕᕆᔨᒃᑯᑦ ᐊᒻᒪᓗ 

ᓯᓚᐅᑉ ᐅᖂᓂᖓᑕ ᐊᓯᑦᔨᕐᓂᖓᓄᑦ ᑲᓇᑕ ᓯᓚᒥᒃ ᐊᒃᑐᐃᔪᓂᒃ ᐊᒻᒪᓗ ᓂᕐᔪᑎᓂᒃ ᖃᓄᐃᖏᑦᑎᐊᖁᓪᓗᒋᑦ 

ᐋᓐᓂᐊᕕᒃ, ᓄᓘᔮᓕᕆᔨᒃᑯᑦ ᑯᐊᐳᕆᓴᓐ, ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᑦ, ᐅᑯᐊ ᐃᑲᔫᓯᐊᕐᑎᑦᑎᕕᑦ ᐸᐸᑦᓯᔨᑦ, 

ᒥᑕᒃᔅ, ᐅᑭᐅᖅᑕᖅᑐᒥ ᖃᐅᔨᒪᔪᕐᔪᐊᓕᕆᓂᖅ ᑲᓇᑕ, ᐅᑭᐅᖅᑕᖅᑐᒥ ᑐᑭᓯᓂᐊᖅᑎᑦ, ᓄᓇᕗᒻᒥ ᑕᒪᐃᓐᓄᑦ 

ᒥᐊᓂᕆᔾᔪᑕᐅᔪᑦ ᐸᕐᓇᐅᑎᑦ, ᑳᓗᑕᓐ ᐃᓕᓐᓂᐊᕐᕕᒃᔪᐊᖅ, ᐃᓕᓐᓂᐊᕐᔪᒃᔪᐊᖅ ᒍᐃᑦᓱ, ᒥᒋᐅ ᐃᓕᓐᓂᐊᕐᕕᒃᔪᐊᖅ, 

ᕿᕿᔪᖅ ᐊᐅᒍᓐᓇᓐᖏᑦᑐᖅ ᓄᓇ ᖃᐅᔨᓴᕐᕕᒃ, ᐅᑭᐅᖅᑕᖅᑐᒥ ᖃᐅᔨᓴᖅᑎᒻᒪᕇᑦ ᐱᔭᕆᐅᖅᓴᕕᖓ, ᐅᑭᐅᖅᑕᖅᑐᒥ 

ᓱᕈᖅᑕᐅᓯᒪᔪᓄᑦ ᐱᓕᕆᑎᑦᑎᔾᔪᑕᐅᔪᑦ, ᑎᖕᒥᐊᓂ ᐃᓕᑦᑎᓇᓱᐊᖅᑐᑦ ᑲᓇᑕ, ᓂᕐᔪᑎᑦ ᐃᓂᖏᑦ ᑲᓇᑕ ᐊᒃᐸᓄᑦ 

ᑮᓇᐅᔭᒃᓴᖅ, ᓄᓇᒥᐅᑕᓂᒃ ᖃᐅᔨᓴᖅᑐᓕᕆᓂᖅ ᐅᑭᐅᖅᑕᖅᑐᒥ ᑐᑭᓯᓇᓱᐊᖃᑎᒌᑦ, ᐊᒻᒪᓗ ᑲᓇᑕᒥ ᖃᐅᔨᓴᖅᑕᐅᔪᓄᑦ 

ᐃᒡᓯᕙᐅᑕᑦ ᐱᓕᕆᑎᑦᑎᔾᔪᑕᐅᔪᖅ.     

 

ᐅᖃᖃᑎᒋᓗᒋᑦ 

ᖃᓄᑐᐃᓐᓇᖅ ᐊᐱᖁᑎᒃᓴᖃᕈᕕᑦ, ᐅᖃᐅᓯᒃᓴᖃᕈᕕᑦ ᐅᒡᕙᓘᓐᓃᑦ ᐃᓱᒫᓘᑎᖃᕈᕕᑦ, ᐅᑯᐊ ᐅᖃᖃᑎᒋᓗᒋᑦ: 

ᒍᓚᑦ ᒋᐅᑯᓚᐃᔅᑦ  

ᑲᓇᑕᓂ ᓂᕐᔪᑎᓂᒃ ᖃᐅᔨᓴᕐᕕᒃ 

ᐊᕙᑎᓕᕆᔨᒃᑯᑦ ᑲᓇᑕ 

ᐅᖃᓘᑖ: (613) 998 – 7364 

ᖃᕆᓴᐅᔭᒃᑯᑦ: 

grant.gilchrist@canada.ca 

ᐋᓕᕗ ᓛᕝ  

ᐆᒪᔪᓕᕆᓂᖅ ᖃᐅᔨᓴᕐᓂᖅ 

ᐃᓕᓐᓂᐊᕐᕕᒡᔪᐊᖑᓂᖅᐹᖓᓂ ᐅᐃᓐᓱᒥ 

ᐅᖃᓘᑖ: (519) 253 - 3000 

ᖃᕆᓴᐅᔭᒃᑯᑦ:  

olove@uwindsor.ca 

ᑲᐃᔪ ᐃᓕᐊᑦ 

ᓄᓇᒥᐅᑕᕐᓂᒃ ᖃᐅᔨᓴᕐᕕᒃ  

ᒥᒋᐅ ᐃᓕᓐᓂᐊᕐᕕᒃᔪᐊᖓ  

ᐅᖃᓘᑖ: (514) 398 - 7907 

ᖃᕆᓴᐅᔭᒃᑯᑦ: 

kyle.elliott@mcgill.ca 

